
ՀԵՏԱԶՈՏՈՒԹՅՈՒՆ 

Հոդվածում ներկայացվում են ապագա կառավարիչների հուզա-
կան ինտելեկտի և մասնագիտական կարևոր որակների կապերի հե-
տազոտության արդյունքները: Իրականացված հետազոտության 
արդյունքների վերլուծությունից ակնհայտ դարձավ, որ հուզական ին-
տելեկտի և հաղորդակցման բանիմացության, կամային ինքնակար-
գավորման, սթրեսակայունության միջև առկա են որոշակի փոխկապ-
վածություններ, որոնց իմացությունն ու կիրառությունը կարող է հիմք 
հանդիսանալ կառավարիչների պատրաստման և վերապատրաստ-
ման գործընթացների արդյունավետ կազմակերպման համար: 

Հիմնաբառեր. կառավարչական գործունեություն, հուզական 
ինտելեկտ, անձնային որակներ, հաղորդակցման բանիմացություն, 
գործունեության արդյունավետություն: 

 
Կառավարչական գործունեությունը, հանդիսանալով «մարդ-մարդ» 

տիպի գործունեություն, հատուկ պահանջներ է ներկայացնում կառավար-
չի հուզական ինտելեկտին: Այն իր մեջ ամփոփում է սեփական և այլ մարդ-
կանց հույզերը հասկանալու և կառավարելու ընդունակությունը: Նախկի-
նում համարվել է, որ կառավարիչը պետք է զսպի իր հույզերի դրսևորում-
ները, սակայն վերջին ժամանակներում հաջողակ կարելի է համարել այն 
կառավարչին, ով ոչ միայն ակտիվորեն դրսևորում է իր հույզերը, այլ նաև 
ձգտում է հասկանալ իր ենթակաների հույզերը, դրսևորել ապրումակցում 
նրանց նկատմամբ: Այս ամենն ստեղծում է բարենպաստ պայմաններ ինչ-
պես կառավարչի, այնպես էլ ենթակաների մասնագիտական պարտակա-
նությունների կատարման համար: «Մարդ-մարդ» համակարգում գործու-
նեությունը ներկայացնում է հատուկ պահանջներ կողմերի հուզական 
ոլորտին և նրանց փոխհարաբերություններին: Արդյունավետ գործու-
նեությունը հնարավոր է այնտեղ, որտեղ հոգեբանական մթնոլորտը բա-
րենպաստ է, անձը կարող է դրսևորել իրեն և հասկացված լինել, ինչը թույլ 
է տալիս լինել բավարարված ու խուսափել մասնագիտական գործունեութ-
յունում հուզական այրումից: 

Ինտելեկտուալ ոլորտի ուսումնասիրությունն անձի հետազոտություն-
ներում կենտրոնական տեղ է զբաղեցնում արդեն տևական ժամանակ: 
Բայց սկսած նախորդ դարի 90-ական թվականներից հետազոտողները 

սկսել են հանգամանորեն զբաղվել հուզական ինտելեկտի բնութագրմամբ 
և հետազոտությամբ: Հուզական ինտելեկտի գաղափարն առաջին ան-
գամ առաջարկվել և մշակվել է 1990 թվականին Ջոն Մայերի և Պիտեր 
Սոլովեի կողմից: Հեղինակների կողմից մշակվել է հուզական ինտելեկտի 
առաջին ձևաչափը: Նրանք հուզական ինտելեկտի ներքո հասկանում էին 
սեփական հույզերին և զգացմունքներին և այլ մարդկանց մոտ դրանց 
դրսևորումներին հետևելու, դրանք տարբերակելու և այդ տեղեկատվութ-
յունը մտածողության և գործունեության ուղղվածության համար օգտա-
գործելու ունակությունը [7]: Դանիել Գոուլմանը խոսում է այն մասին, որ 
յուրաքանչյուր մարդ ունի երկու ուղեղ, երկու խելք՝ մտածողության երկու 
տարբեր ընդունակություններ՝ ռացիոնալ, որն ուղարկվում է բանակա-
նությունից, և հուզական: Կյանքում մեր ներկայությունը որոշվում է երկու-
սով էլ, այսինքն՝ տվյալ դեպքում նշանակություն ունի ոչ միայն մտավոր 
զարգացման գործակիցը, այլ նաև հուզական մտածողության ընդունա-
կությունը: Ըստ Դ. Գոուլմանի՝ հուզական ինտելեկտը շատ ավելի կարևոր 
է ռացիոնալից, առավել ևս կառավարիչների համար [4]: Ըստ Պ. Սոլովեի՝ 
հուզական ինտելեկտի կառուցվածքի մեջ մտնում են մի շարք ընդունա-
կություններ՝ սեփական հույզերի ճանաչում, հույզերի կառավարում, այլ 
մարդկանց հույզերի կառավարում, ինքնամոտիվացիա [7]:  

Հուզական ինտելեկտի հետազոտող Դեվիդ Կառուզոն նշում է, որ հու-
զական ինտելեկտը ինտելեկտի հակադրությունը չէ, այլ այս երկու գոր-
ծընթացների յուրահատուկ համատեղում: Մտավոր և հուզական ինտե-
լեկտների համեմատության դեպքում կարող ենք ասել, որ մտավոր ինտե-
լեկտը տրամաբանական սխեմաների, տեղեկատվության, գիտելիքների 
հետ գործ ունենալու ընդունակությունն է, իսկ հուզական ինտելեկտը 
մղում է կառավարելու սեփական հուզական վիճակը և այլ մարդկանց հու-
զական վիճակները [5]: 

Այս համատեքստում մեծ հետաքրքրություն են ներկայացնում Բենջա-
մին Շնեյդերի հետազոտությունները, ով վերլուծել է այնպիսի տարաբ-
նույթ կազմակերպությունների գործունեությունը, ինչպիսիք են՝ բանկերի 
բաժինները, ապահովագրական ընկերությունների տարածաշրջանային 
ներկայացուցչությունները և այլն, և եկել է այն եզրակացության, որ աշ-
խատավայրում հոգեբանական իրավիճակի բարձր գնահատումը պայմա-
նավորում է նրանց հաճախորդների բավարարվածությունը, ինչը, իր հեր-
թին, ազդեցություն է գործում ֆինանսական արդյունքների վրա: Նմանա-
պես, հոգեբանական լարված իրավիճակը սպասարկողների մոտ հան-
գեցնում է հաճախորդների անբավարարվածության, ինչն էլ՝ ֆինանսա-
կան շահույթի նվազման[6]: 

Այստեղից կարելի է եզրակացնել, որ հուզական ինտելեկտը, հանդիսա-
նալով կազմակերպությունում կամ կառույցում բարենպաստ հոգեբանական 
մթնոլորտի ստեղծման կարևորագույն գործոն, պարտադիր բաղադրիչ է 

գործունեության արդյունավետության համար: Այլապես մենք գործ կունե-
նանք գործունեության արդյունավետության նվազման և այդ գործունեութ-
յունն իրականացնող անձանց մասնագիտական ձևախեղումների հետ: 

Հուզական ինտելեկտի բազմաթիվ հետազոտություններ են իրակա-
նացվել նաև հայ իրականությունում: Մասնավորապես հետաքրքրական են 
մագիստրոսական ուսուցման գործընթացում հուզական ինտելեկտի 
դրսևորման առանձնահատկությունների վերաբերյալ հետազոտություննե-
րը և քաղծառայողների հետ իրականացված հետազոտությունները, որոնք 
ևս մեկ անգամ հիմք են հանդիսանում՝ կարևորելու այս որակը կառավար-
չական գործունեության արդյունավետության տեսանկյունից [1], [2], [3]: 

Դիտարկելով հուզական ինտելեկտի հայեցակարգերը՝ մենք կարող 
ենք ասել, որ խոսքը վերաբերում է նրան, թե որքանով է մարդը կարողա-
նում ճանաչել հույզերը (ինչպես եմ ես ինձ զգում, ինչպես են այլ մարդիկ 
իրենց զգում), հասկանալ հույզերի պատճառները, զգալ տարբեր հույզեր, 
դրսևորել ապրումակցում: Այսպիսով՝ կարող ենք ընդհանրացնել, որ կա-
ռավարչի գործունեության առանձնահատկությունները հատուկ պահանջ-
ներ են ներկայացնում նրա անձնային հոգեբանական որակներին, այդ 
թվում նաև հուզական ինտելեկտի ոլորտին: Կառավարչի գործունեության 
գլխավոր գործիք հանդիսանում է նրա անձն ու անձի ազդեցությունը: Կա-
ռավարչի խոսքերն ու արարքները պետք է առավելագույն ազդեցություն 
գործեն մարդկանց մեծ քանակի վրա: Միայն այս դեպքում մենք կարող 
ենք խոսել այն մասին, որ գործ ունենք ուժեղ կառավարչի հետ, ով կարո-
ղանում է աշխատել մարդկանց հետ:  

Մենք համարում ենք, որ հուզական ինտելեկտի զարգացումը պետք է 
հանդիսանա կառավարիչների պատրաստման և վերապատրաստման 
գործընթացի կարևորագույն խնդիր: Կառավարչի մասնագիտական գոր-
ծունեությունը կարող է արդյունավետ լինել միայն այն դեպքում, եթե զար-
գացած է նրա հուզական ինտելեկտը: 

Ապագա կառավարիչների մասնագիտական կարևոր հոգեբանական 
որակների ուսումնասիրման նպատակով մեր կողմից իրականացվել է հա-
տազոտություն՝ թեստավորման միջոցով: Թեստավորումն իրականացվել 
է հետևյալ մեթոդիկաների միջոցով՝ 

1. Ն. Հոլլի «EQ թեստ», 
2. Սոցիալ-հաղորդակցական կոմպետենցիաների գնահատման 

Ռոգովի մեթոդիկա, 
3. Ա. Գ. Զվերկովի և Ե. Վ. Էյդմանի «Կամային ինքնակարգավորման 

հետազոտման մեթոդիկա», 
4. Ջ. Բրուների «Մտածողության տիպը և կրեատիվության մակար-

դակը չափող հարցարան», 
5. Դեյթոյի սթրեսակայունության թեստ: 

Իրականացված հետազոտության արդյունքների միջին ցուցանիշնե-
րի վերլուծության հիման վրա մեր կողմից իրականացվել է այդ որակների 
միջև առկա փոխկապակցվածությունների, վիճակագրական կապերի բա-
ցահայտում: Ապագա կառավարիչների մասնագիտական կարևոր հոգե-
բանական որակների միջև առկա կապերը վերլուծվում են ստորև: 

Կառավարիչների հուզական ինտելեկտի և սոցիալ-հաղորդակցական 
ապաշնորհության միջև առկա է բացասական կոռելյացիոն փոխկապվա-
ծություն (r=-0.491, P<0,001, n=100), ինչը նշանակում է, որ որքան վատ 
են նրանք կարողանում գիտակցել և կառավարել իրենց և այլ մարդկանց 
հույզերը, այնքան ավելի դժվարությամբ են հաղորդակցվում այլ մարդ-
կանց հետ, միջանձնային փոխհարաբերություններ դժվարությամբ են 
հաստատում, չեն կարող ունենալ շփման լայն շրջանակ, հաղորդակցման 
գործընթացում կառավարել իրենց և ուրիշների հույզերն ու զգացմունքնե-
րը: Ցածր հուզական ինտելեկտն ուղեկցվում է սոցիալ-հաղորդակցական 
ապաշնորհությամբ: Հուզական ինտելեկտի և անորոշության հանդեպ ան-
համբերության ցուցանիշների միջև ևս առկա է բացասական կորելյացիոն 
փոխկապվածություն (r=-0.428, P<0,001, n=100), ինչը վկայում է այն մա-
սին, որ եթե անձի մոտ հուզական ինտելեկտը զարգացած չէ, նա անորո-
շությունը չի ընկալում որպես բնական երևույթ: Արձագանքում է անկան-
խատեսելի իրավիճակներին ավելի շատ տագնապով, քան հետաքրքրութ-
յամբ: Հուզական ինտելեկտի ցածր արտահայտվածությունը կարող է 
ուղեկցվել անորոշության հանդեպ անհանդուրժողականությամբ: Ապա-
գա կառավարիչների մոտ առկա է նաև բացասական կոռելյացիոն փոխ-
կապվածություն հուզական ինտելեկտի և անհաջողություններից խու-
սափման ձգտման միջև (r=-0.509, P<0,001, n=100): Սեփական և այլ 
մարդկանց հույզերի ճանաչման և կառավարման ընդունակության թույլ 
զարգացվածությունն ուղեկցվում է անհաջողություններից խուսափելու 
բարձր ձգտմամբ, ինչի արդյունքում անձը դժվարությամբ է ընդգրկվում 
նոր գործերի մեջ, դժվարությունների և անորոշության նկատմամբ անկա-
յունություն է դրսևորում: Բացասական կոռելյացիոն կապ է առկա նաև 
հուզական ինտելեկտի և ֆրուստրացիոն անհանդուրժողականության 
միջև (r=-0.382, P<0,01, n=100): Որքան ապագա կառավարիչների մոտ 
թույլ է զարգացած հուզական ինտելեկտը, այնքան ավելի վատ են նրանք 
կարողանում հսկել իրենց հակումներն ու ձգտումները, հակադրվել դժվա-
րություններին, դրսևորել ֆրուստրացիոն հանդուրժողականություն: 
Ապագա կառավարիչների հուզական ինտելեկտի և համառության ցուցա-
նիշի միջև առկա է դրական կոռելյացիոն կապ (r=0.486, P<0,001, n=100): 
Որքան բարձր է ապագա կառավարիչների հուզական ինտելեկտի մա-
կարդակը, այնքան ավելի բարձր է նրանց աշխատունակությունը, գործուն 
են, ակտիվորեն ձգտում են նախանշվածի իրականացմանը: Հուզական 

ինտելեկտի և ինքնատիրապետման ցուցանիշների միջև ևս առկա է դրա-
կան կապ (r=0.416, P<0,001, n=100): Որքան զարգացած է հուզական ին-
տելեկտը, այնքան ինքնատիրապետման մակարդակը բարձր է: Բարձր 
դրսևորվածությունն ուղեկցվում է հուզական կայունությամբ, տարբեր իրա-
վիճակներում վարքի վերահսկողության ընդունակությամբ: Հետաքրքրա-
կան է նաև հուզական ինտելեկտի և ԴԱԹ-ի միջև առկա բացասական 
կապը (r=-0.391, P<0,01, n=100): Ապագա կառավարիչների մոտ հուզա-
կան ինտելեկտի ցածր մակարդակն ուղեկցվում է սթրեսակայունության 
ցածր դրսևորմամբ, աշխատանքային գործունեության մեջ առաջացող 
սթրեսային գործոնների հաղթահարման անընդունակությամբ: Ստորև ներ-
կայացվում է հուզական ինտելեկտի և կառավարչական անձնային որակ-
ների միջև առկա փոխկապվածությունների գծանկարը (տե՛ս Գծանկար 1):  

  
 
 

 
Գծանկար 1. Հուզական ինտելեկտի և կառավարչական 

հոգեբանական որակների միջև առկա դրական և բացասական 
կոռելյացիոն կապեր 

Հուզական ինտելեկտի և սոցիալ-հաղորդակցական բանիմացության 
բաղադրիչների, կամային ինքնակարգավորման, սթրեսակայունության 
ցուցանիշների միջև առկա կապերն արտահայտող գծանկարից կարելի է 

Ծանուցում.  
 Բացասական կապ 
 Դրական կապ 
 Դրական ուժեղ կապ 

Ինքնատիրապետում 

ԴԱԹ 

Համառություն 

Ֆրուստրացիոն 
անհանդուրժողականություն 

Անհաջողություններից 
խուսափելու ձգտում 

Անորոշության հանդեպ 
անհամբերություն 

Սոցիալ-հաղորդակցական 
ապաշնորհություն 

Հուզական 
ինտելեկտ 

եզրակացնել, որ այս բաղադրիչների միջև առկա են նշանակալի կապեր, 
որոնք կարող են հիմք հանդիսանալ ապագա կառավարիչների անձնային 
որակների զարգացման ռազմավարության մշակման համար: Իրակա-
նացված վերլուծության արդյունքները հնարավորություն են տալիս եզրա-
կացնել, որ կառավարիչների պատրաստման և վերապատրաստման 
ծրագրերի հիմքում կարող է ընկած լինել հուզական ինտելեկտի զարգա-
ցումը: Այս որակի զարգացումը զուգակցվում է նաև մասնագիտական 
գործունեության համար կարևոր մյուս հոգեբանական որակների զար-
գացմամբ: Ըստ էության հուզական ինտելեկտն իրենից ներկայացնում է 
այն հիմնական «գործիքը», որի «կիրառման» դեպքում մենք կարող ենք 
գործ ունենալ կառավարչական գործունեության համար կարևոր անձնա-
յին որակների զարգացման հետ՝ բացի մտածողության տիպից և կրեա-
տիվությունից, ինչը հնարավորություն կընձեռի բարձրացնել կառավարչի 
գործունեության արդյունավետությունը և նպաստելու մասնագիտական 
գործունեության մեջ նրա զարգացմանը:  

 
ՕԳՏԱԳՈՐԾՎԱԾ ԱՂԲՅՈՒՐՆԵՐ  

ИССЛЕДОВАНИЕ СВЯЗИ ЭМОЦИОНАЛЬНОГО ИНТЕЛЛЕКТА И 
ПРОФЕССИОНАЛЬНО ВАЖНЫХ КАЧЕСТВ БУДУЩИХ 

УПРАВЛЕНЦЕВ 

В статье представлены результаты исследования взаимосвязи 
эмоционального интеллекта и профессионально важных качеств 
будущих менеджеров. Анализ результатов исследования показал, что 
существует некоторая взаимосвязь между эмоциональным интеллек-
том и коммуникативной компетентностью, волевой саморегуляцией и 
стрессоустойчивостью, знание и применение которых могут служить 
основой для эффективной организации процессов подготовки и 
переподготовки менеджеров. 

Ключевые слова: управленческая деятельность, эмоциональный 
интеллект, личностные качества, коммуникативная компетентность, 
эффективность деятельности. 

INVESTIGATION OF THE COMMUNICATION OF THE EMOTIONAL 

INTELLIGENCE AND PROFESSIONALLY IMPORTANT QUALITIES OF 
FUTURE MANAGERS 

 
The article presents the results of the study of the relationship between 

emotional intelligence and professionally important qualities of future 
managers. Analysis of the research results showed that there is some 
correlation between emotional intelligence and communicative competence, 
volitional self-regulation and stress resistance, knowledge and application of 
which can serve as a basis for effective organization of the processes of 
training and retraining managers. 

Keywords: management activities, emotional intelligence, personal 

